
Conselho Brasileiro 
de Esperanto 
BRASILIA — DISTRITO FEDERAL 
Sede: Edificio Jockey Clube, sala 103 

Setor Comercial Sul 

8.6.1978 CORRESPONDÊNCIA PARA A SEDE SECRETARIA 
Edifício Jockey Clube, sala 103 Caixa Postal 07 — 1182 

CGC Nº Setor Comercial Sul - Brasília - (DF) Telefone 226-1298 
00406 504/1000-06 CEP 70.000 70.000 — Brasilia (DF) 

DEZEMBRO DE 1981 ÓRGÃO OFICIAL DO BKE BOLETIM Nº 66 

REDAÇÃO: MARIA ALMADA 

D-ro L.L. Zamenhof, kreinto de la 
Lingvo Internacia Esperanto (1859 - 1917) 

15-A DE DECEMBRO 
En la pola urbeto Bjelistoko, la 15-an 

de decembro estis festo en la 1859-a jaro. 
Naskiĝis en tiu tago unu el la plej brilaj 
homoj de la mondo, L.L. Zamenhof, 
kreinto de la internacia lingvo Esperanto. 

En 1887 li aperigis la unuan lernoli- 
bron pri Esperanto kaj ekde tiam la adep- 

toj de la idealo de Zamenhof festas lian 

naskiĝtagon tra la tuta mondo. 
Nur ses jaroj antaŭ ol Esperanto fa- 

riĝi centjara, Brazilo gastigis la grandan 
mondmanifestacion, la 66-an Universalan 
Kongreson de Esperanto, kun mirinda 
sukceso. 

Brazilo, la plej granda latinamerika 
lando, donis ekzemplon pri ĝia progreso 
kaj kulturo. 

Tra la tuta lando, en ĉiu urbo kie 
ekzistas esperantistoj, oni festis la naskiĝ- 

daton de nia Majstro Zamenhof. 

IX-A BRAZILA JUNULARA 
KONGRESO - 28/31-01-82 

La Brazila Junulara Organizo ĉiujare 
kunvenas por pritrakti siajn farendajn tas- 
kojn.Ĉijare okazos en Natal,ĉefurbode Rio 
Grande do Norte, de la 18-a ĝis la 31-a ja- 
nuaro. La nuntempa prezidantino kune 
kun la direktoraro serioze kaj diligente 
agadas. Montriĝis, ke ekzistas multaj 
gejunuloj bone parolantaj Esperanton. lli 
surprizis la partoprenintojn de la 66-a UK. 

La kongreskotizo estas Cr$ 900,00 
kaj la evento okazos en la Marista Lerne- 
jo. Tag kaj vespermanĝo kostas Cr$ ... 
360,00. La adreso estas: Kongreso-Komi- 
tato de la IV-a Brazila Esperantista Junu- 
lara Kongreso, Caixa Postal N9 291, CEP 
59.000-NATAL (RN). Eblas aliĝi al la 
BEJO - Organizaĵo al pli aĝaj personoj 
ankaŭ. 

Bonaj ideoj, sugestoj, prelegoj estos 
bone akceptataj. La direktoraro de Bra- 
zila Konsilantaro de Esperanto deziras al 

niaj karak geamikoj, futuraj gvidantoj de 
la Esperanto-movado en nia lando, ple- 
nan sukceson! Helpu ni la junularon! 

BKE 
La 31-an de decembro finiĝis la man- 

dato de la unua estraro de la organizaĵo. 
Dum ĝia Il-a Kongreso okazigita en 

San-Paŭlo, prezidanto Almada. en sia 



festparolado baze de dokumentoj, in- 
formis al la anaro pri la granda aktiveco 
de BKE dum ĝia sepjara ekzisto. Diris li 
nur la veron, sen ia ajn intenco. 

La direktoraro harmonie kaj entu- 
ziasme laboris. Ofte ne rimarkeble, sed 
iom post iom, la serioza laboro donis 
frukton, pri kiu ĉiu nia ano atestas. Dan- 
ke al ĉiuj bonvolemaj kunlaborantoj, la 
Esperanto-movado estas forta en Brazilo. 
La jaro de 1981-a estis la ora epoko de 
nia Esperanto-movado. Ĉiuj kunlaboris 
kun siaj eblecoj por la sukceso de la his-, 
toria 66-a U.K., kiu surprizis la mondes- 
perantistojn. 

La prezidanto Almada dankas al ĉiuj, 
kiuj fidele helpis al BKE dum lia manda- 
to. Geamikoj, kiuj helpis aĉeti sidejon, 
kaj kiuj ebligis al ni regule eldoni nian 
Informan Bultenon. Sen via helpo ni 
ne povus sukcesi. 

La redaktorino de nia informilo 
ankaŭ dankas ĉies helpojn, laŭdojn, 
kritikojn. 

Estas nun petate al niaj geamikoj 
sendi de nun al la sidejo de BKE - Edifi- 
cio Jockey Clube, sala 103 - Setor Co- 
mercial-CEP 70.000-Brasilia (DF), ĉiujn 
kontribuaĵojn, leterojn, ktp.-Dankon. 

S-RO DRAGUTIN WRANKA 
Rapide pasis du jaroj ekde la forpaso 

de nia kara laborema kaj sindediĉa Dra- 
gutin Wranka, el Argentino. 

“Li ne estis eminentulo en la esperan- 
ta movado, sed anonima laborinto”, diris 

lia edzino, S-ino Serafina Wranka, en sia 
letero. Ek de lia esperantiĝo en Jugosla- 
vio, kie li naskiĝis kaj elmigris, konstante 
li instruis la internacian lingvon. Li estis 
kunlaboranto de “Rio Esperantista” kaj 
lastatempe de nia Informa Bulteno. 

Ni memoru ĉiam la grandajn, eminen- 
tajn esperantistojn, kiuj forlasis nin, lasin- 
te laborojn, kiel tiu de nia amiko Dragu- 
tin Wranka, supre! 

MONO RICEVITA POR LA BULTENO 
Ni dankas la jenajn kontribuaĵojn de: 

Claudio Zimmermann Cr$ 300,00 
Antonieta Almada Miranda 1.600,00 
Salvador Raymundo 1.000,00 
Dr. Luiz Antonio Loyola 500,00 
Ruth Medeiros 300,00 
Antonio R. da Silva 1.000,00 
Dulce Paiva Whately 2.000,00 

Anônimo 25.000,00 
Rondeto Nova Mondo 500,00 

32.200,00 

GAZETOJ RICEVITAJ 
Pernambuco Esperantista, Impacto, 

A Caminho da Luz, Correio Fraterno do 
ABC, Antaŭen, Sul do Estado, O Espirita 
Fluminense, Kvakera Esperantisto, A Ga- 
zeta, Diário de Taubaté, A Candeia, Sei, 
Jornal da Cidade, Sekso kaj Egaleco, Bra- 
zila Katoliko, Svisa Fervojisto, SER, 
Diário de Jacareí, Nova Era. 

TRA BRAZILO 
RECIFE (PE) 

Alvenis el tiu urbo la “Pernambuco 
Esperantista”, kiu alportis plurajn nova- 
ĵojn el la Pernambuka Esperanto-Asocio. 
Ĝi mencias la inaŭguron de nia sidejo 
dum la 66-a UK en Brazilio. La prezidan- 
to de la societo, J. Markus Mabesoone, 
honorigis pere de lia ĉeesto la inaŭguron. 
Li estis brila brazila preleginto dum la 
UK. Ĝoje ni rimarkis, ke post la UK ali- 
ĝis 35 novaj membroj al la societo. En 
decembro okazis elementa ekzameno de 
kursanoj kun interfratiga vesperman- 
ĝo. La UK-an partoprenis dek personoj 
el la ŝtato Pernambuko kune kun la pre- 

zidanto Mag. Mabesoone. Ni deziras pro- 
greson al niaj karegaj geamikoj el Per- 
nambuko. 

SALVADOR (BA) 
S-ano José Saraiva Matos sciigas nin, 

ke ka pasintjara de li organizita Studgru- 
po “Zamenhof” progresas kaj ili festis la 
15-an de decembro la “Zemnhofan ta- 
gon”. La Studgrupo funkcias en la kadro 
de la Spiritisma Federacio de Ŝtato Bahia. 

La programo estis riĉa kaj tre utila 
por la gelernantoj, kiuj ĉijare nombras 
dektri. Pro manko de spaco ne eblas al ni 
aperigi ĉies nomojn, sed ni gratulas al ĉiuj 
dezirante progreson. 

BELO HORIZONTE (MG) 
El tiu urbo informas nin la Instituto 

Esperanto, ke plurajn gejunuloj klopodas 
numtempe reaktivigi ĝin. Ili komencis la 
agadon pere de artikoloj en “Jornal de 
Minas”, elsendaĵoj de radio kaj TV ban- 
deirantes (La Reportero - programo) dis- 
konigi novaĵojn pri Esperanto. 

Ili intencas organizi kursojn en la je- 
na horaro: Lundon, mardon, ĵaŭdon, kaj 
vendredon de la 15-a ĝis la 16-a horo (ele- 
menta kurso) kaj de lundo ĝis vendredo, 
de la 20-a ĝis la 21-a horo (ankaŭ elemen- 
ta kurso). La prezo estas Cr$ 3.000,00 
kun lernolibroj. 

Tiuj kursoj komenciĝis en januaro. 
La Instituto Esperanto estas malfermita 
ĉiutage de la 14-a ĝis la 16-a horo kaj 
de la 19-a ĝis la 21-a horo. La adreso de la 
Instituto: Rua Guajajaras, 410-s/810, 
Centro-CEP 30.000-Belo Horizonte (MG). 

Por komenci la agadon la esperantis- 
taro festis la Zamenhofan Tagon kun in- 
terfratiga vespermanĝo. Ni gratulas kaj de- 
ziras sukceson. 

NITERÓI (RJ) 
La prezidanto de la Niteroi Esperan- 

to-Societo, D-ro Joaquim do Couto, sen- 
dis al ni informojn pri la agado de la so- 
cieto. Li aperigas bonajn artikolojn en 
“O Espirita Fluminense” el tiu urbo. Bo- 
nega propagando estas same, ke la “Guia 
de Eventos” de la urbo aperigas sciigojn 
pri la ekzisto de Esperanto-Movado en 
Niteroi. Ni gratulas. 

VOLTA REDONDA (RJ) 
Inĝeniero D-ro Alberto Flores, unu 

el el niaj ĝisostaj esperantistoj, el tiu pro- 

gresema urbo, sciigas nin pri la finiĝinta 
Esperanto-kurso kaj bona agado en tiea 
Esperanto-societo. En la periodaĵo Sul 
do Estado aperis en la pasinta jaro 40 di- 
versaj artikoloj pri la internacia lingvo. 
Estis disdonitaj pluraj esperantaj libroj 
kaj vortaroj, propagandcele. En speciale 
grava bulteno de la “Siderurgica Nacio- 
nal” aperis granda artikolo verkita de li. 
Anka :la spiritisma periodaĵo “A Cami- 
nho da Luz” aperigis plurajn artikolojn 
pri nia movado. 

Al ĉiu estas konate, ke s-ano Flores 

sukcesis altkvalitan bultenon, pri la si- 
derurgio, disdonadi dum la 66-a UK en 
Brazilio. La Kompanio, je lia peto, pre- 
sigis la Bultenon speciale por la UK. 
S-ano Flores daŭre batalas por Esperan- 
to kune kun s-roj Marcos Baylão kaj 
Luciano C. Pereira, kaj ili gvidos kursojn 
ĉijare depost marto. S-ro Flores estas unu 
el la fortaj kolonoj de nia movado. 

Ni gratulas kaj deziras plenan suk- 
ceson. 

Ni ricevis de nia Samideano D-ro Vi- 
cente Paulo Werneck, de Volta Redonda, 
interesan peton pri publikigo de la infor- 
moj rilataj al nova skribmaniero de la 
portugala lingvo pere de alfabeto simila al 

tiu de Esperanto. Temas pri la libro de nia 
samideano Onesimo da Costa Faria lanĉi- 
ta antaŭ du jaroj en Porto Alegre (RS). La 
titolo de la verko estas “Ortofonografia 
da Lingua Portuguesa”, akirebla ĉe la aŭ- 
toro, Rua Guajajaras, 410, sala 810 - CEP 
30.000 - Belo Horizonte (MG). Fakte, se 
oni sukcesos enkonduki tiun metodon en 
la uzadon de la popolo, la afero fariĝus 
plo facila por la lernado de la portugala 
skribmaniero. Ni konsilas al tiuj, kiuj 
interesiĝos pri la afero sin turni al la aŭto- 
ro laŭ la supra adreso. 

CACAPAVA (SP) 
S-ro Majoro Gilberto A. Silva Velho 

estas konata batalanto, kaj unu el la plej 
diligentaj kaj sindonaj kunlaborantoj de 
BKE. 

Krom lia kunlaborado kun multaj 
gazetoj kaj periodaĵoj, en Cacapava kaj 
ĉirkaŭĵoj. Li gvidis kurson en “Nucleo 
de Cacapava da Cruzada dos Militares 
Espiritas”. Li sukcesis esperantigi D-ron 
Jose Urzedo da Cruz, prezidanto de Ro- 
tary, inter aliaj elstaraj personoj. 



Li planas nun organizi kurson en 
S. José dos Campos, kie li sukcesis kon- 
keri al Esperanto prof-ron Domingues 
de Macedo Custodio, direktoro pri kul- 
turo kaj turismo en tiu urbo. 

Same li elkovris esperantistojn en la 
urbo Salto, kun kiuj li korespondadas. 

Majoro Silva Velho krom esti dili- 
genta esperantisto, ŝatas la trobojn. Ni 
aperigas la de li kaj de liaj familianoj 
kelkajn. Aparte ni dankas la konstantan 
helpon al nia Bulteno, kiun li donis dum 
tiuj sep jaroj. 

Ni varme deziras, ke li estu daŭre fi- 
dela kaj helpema ano kaj kunlaboranto 
de BKE. Koran dankon por la ĝisnuna 
kunlaborado! 

Troboj senditaj: 

Tirando a força da algema, 
Da escravidão sofredora, 
Uma Lei virou poema, 
Nas mãos de uma Redentora. 

Cidoca Silva Velho 

Não te tormentes de mágoa, 
Nem tua fronte se abata: 
Rio sem pedra é so água, 
Com pedra e queda - é cascata! 

René da Silva Velho 

Com seu jeitinho fagueiro, 
a morena lá na praia, 
estendeu bem seu redeiro 
e nele espera que eu caia. 

Gilberto A. Silva Velho 

RIO DE JANEIRO (RJ) 
Kun granda nombro da associanoj, 

inkluzive de nia Prezidanto, S-ro Carlos 
A. Cunha, Brazila Esperanto-Ligo okazi- 
gis la 12-an de decembro ĝeneralan kun- 
sidon, kiu elektis la jenan estraron por la 
laborperiodo 82/85: Fernando José Gal- 
vão Marinho, Prezidanto; Floriano Ne- 

greiros de Vasconcelos Pessoa, Vicprezi- 
danto; Aloisio Sartorato, Kasisto; Luiz 

Alberto Brandão Martins, Sekretario Ge- 
nerala; Luiz Alan Gomes Romero, Unua 

Sekretario kaj Joel Vasques Manso, Dua 
Sekretario. Brazila Konsilantaro de Espe- 
ranto, per tiu ci Bulteno, deziras frukto- 
donan kaj feliĉan agadon al la nova prezi- 
danto de BEL kaj ceteraj estraranoj, kun 
kiuj estas preta kunlabori por la plifortigo 
de Esperanto-movado en nia lando. 

SAN-PAŬLO (SP) 
La 12-an de decembro 1981-a okazis 

interfratiga vespermanĝo en la San-Paŭlo 
Esperanto Asocio. 

En la sama tago estis jarkunveno kaj 
balotado por elekti la direktoraron de la 

societo por la venontaj tri jaroj. Estis 
elektita la jena estraro: 

Prezidanto: Elvira Fontes (reeletita); 
Vicprezidanto: D-ro Walter Francini (sa- 
me); 1-a Sekretario: Deodato Franca Mel- 
lo; 2-a Sekretario: Francisca Martos; Ka- 
sisto: Jonas Felix de Oliveira. 

Konsilantoj: 
Jose Dias Pinto kaj Fany Dupre 
Honoraj Membroj: 
D-ro Jose de Freitas Nobre (deputi- 

to); D-ro Oswaldo Sangiorgi (direktoro 
de la kurso de TV-kulturo); S-ro Mello 
Ferrentini (de Diário Popular); D-ro An- 
tonio Azzio Junior (de Folha da Tarde) 

Membroj Bonfarantaj 

S-ro Jose Dias Pinto kaj Waldir Lis- 
boa Rocha. 

Al na novaj administrantoj ni deziras 
sukceson kaj progreson. 

Omaĝe al la Zamenhofa Tago, la 15-a 
de decembro, okazis disdonado de pre- 

mioj al la konkurintoj de troboj, kies te- 
mo estis pensoj pri Esperanto. Dekkvin 
personoj ricevis premiojn. 

En la sama tago grupo da esperantis- 
toj estis invititaj de la TV “Bandeirantes” 
kaj “Record” por doni intervjuojn pri la 
Esperanto-Movado, landa kaj internacia. 

Intertempe estis lanĉita la dua eldo- 
no de la lernolibro de F.S. Almada kun 
granda sukceso, pro tio ke pluraj estis 
tuj venditaj. Tiu libro estas pli ampleksa 

nun kaj oni povas ĝin akiri ĉe San-Paŭlo 
Esperanto Asocio - Caixa Postal NQ 
5.888-CEP 1000-São Paulo (SP), aŭ en 
Santos ĉe la librovendejo “Pingo de 
Luz”, Rua Marechal Deodoro, 11 - 
CEP 11100-Santos (SP). Ĉe Centro 
Esperantista de Santos, Rua Galeão 
Carvalhal, 31 apto. 73 - ankaú en San- 
tos, tiuj libroj estas aĉeteblak, je Cr$ ... 
120,00. 

S-inoj Ruth Medeiros, Fany Dupré 
kaj aliaj laboremaj esperantistinoj organi- 
zis altvaloran bazaron en la sidejo de 
S.P.E.A. al kiu Maria Almada kontri- 
buis pere de mempentritaj kartonoj, 
kiuj ankoraŭ estas aĉeteblaj en San-Paulo 
Esperanto-Asocio. 




